
KICHIK BIZNESNI 
RIVOJLANTIRISHDA “YASHIL” 
IQTISODIYOTNI KENG TATBIQ 
QILISHNING AHAMIYATI

Gulnora Abdurahmonova Kalandarovna
Iqtisodiyot fanlari doktori, professor

Sanjar Baxodirovich G‘oipnazarov
Iqtisodiyot fanlari doktori

Annotatsiуa: Maqolada “yashil” iqtisodiyot sohasini rivojlantirishda kichik biznes va xususiy tadbirkorlikning ta’siri 
o‘rganilgan. Bu yangi iqtisodiyot mualliflar tomonidan tahliliy ko‘rsatkichlar, yillar kesimida statistik tahlillar orqali ochib 
berilgan. Xorijiy mamlakatlarning tajribasini qo‘llash mexanizmlari yuzasidan taklif va tavsiyalar berib o‘tilgan.

Kalit so‘zlar: Kichik biznes, “yashil” iqtisodiyot, “yashil” moliyalashtirish, xorijiy tajriba, YaiM, iqtisodiy ko‘rsatkichlar.
Abstraсt: The article examines the influence of small business and private entrepreneurship in the development of the 
green economy. This new economy was revealed by the authors through analytical indicators and statistical analyzes 
over the years. Proposals and recommendations were made regarding the mechanisms of applying the experience of 
foreign countries.

Keу words: Small business, green economy, green financing, foreign experience, GDP, economic indicators.
Аннотация: В статье рассматривается влияние малого бизнеса и частного предпринимательства на развитие 
“зеленой” экономики. Эта новая экономика была раскрыта авторами с помощью аналитических показателей и 
статистического анализа на протяжении многих лет. Были высказаны предложения и рекомендации относительно 
механизмов применения опыта зарубежных стран.

Ключевые слова: Малый бизнес, “зеленая” экономика, “зеленое” финансирование, зарубежный опыт, ВВП, эконо-
мические показатели.

K I R I S H
Bugungi kunda dunyo mamalakatlari orasida iqlim o‘zgarishi, tabiiy resurslarning kamayishi va biologik xil-

ma-xillikning yo‘qolishi kabi yuzaga kelayotgan ekologik muammolarga duch kelmoqda. Ushbu muammolarga 
muqobil yechim sifatida barqarorlikka ustuvor ahamiyat kasb etadigan, atrof-muhitga salbiy ta’sirni kamaytira-
digan va adolatli rivojlanishga zamin yaratuvchi “yashil” iqtisodiyotga o‘tish zarurati tobora kuchayib bormoqda. 

Kichik biznes va xususiy tadbirkorlik subyektlari iqtisodiyotni jadal rivojlantirishida va innovatsion texnologi-
yalar asosida “yashil” iqtisodiyot sohasini keng tatbiq qilishi zamon talabiga aylanmoqda. 

Ulkan davlat islohotlarida olib borilayotgan ilmiy tadqiqotlar natijasida kichik biznes va xususiy tadbir-
korlik subyektlarining “yashil” iqtisodiyotga qo‘shayotgan ko‘p qirrali hissasini o‘rganish, qolaversa, “O‘zbekis-
tonda–2030” strategiyasi doirasida keyingi yillarda “Yashil” iqtisodiyotga o‘tishning ustuvor yo‘nalishlarining 
qabul qilinishi muhim omil sifatida xizmat qilishi shubhasiz. 

Bundan tashqari, O‘zbekiston Respublikasi Prezidentining “2019–2030-yillar davrida O‘zbekiston Respub-
likasining “Yashil” iqtisodiyotga o‘tish strategiyasini tasdiqlash to‘g‘risida”gi PQ 4477-son qarori qabul qilindi. 

Ushbu qaror yuzasidan ishlab chiqilgan strategiya doirasida mavjud muammolarni hal etish uchun iqti-
sodiy rivojlanish jarayonlariga iqtisodiyotning barcha tarmoqlarida kam uglerod sarflagan holda rivojlanish va 
resurslarni tejash, samarali va ekologik toza texnologiyalarni joriy etish, shuningdek, barqaror qishloq xo‘jali-
giga yo‘naltirilgan “yashil” iqtisodiyot tamoyillarini integratsiya qilish orqali tabiiy va energiya resurslaridan foy-
dalanish usullarini tubdan o‘zgartirish masalalariga ahamiyat qaratildi.

 “Yevropa hamjamiyatining 2050-yilgacha “yashil iqtisodiyot”ga o‘tish bo‘yicha strategiyasida “yashil iqti-
sodiyot” ekosistemalarni (tabiiy resurslar), iqtisodiyotni (moddiy resurslar) va jamiyatni birlashtiradigan tizimni 
o‘zida ko‘rsatib berishi kerakligi ta”kidlangan”1. O‘zbekiston sharoitida oladigan bo‘lsak uzoq muddatli istiqbolda 
“yashil” iqtisodiyotga o‘tish quyidagi asosiy tamoyillarga asoslanishi kerak:

● barqaror rivojlanish sohasida Milliy maqsad va vazifalarga muvofiqlik;

● resurslardan oqilona foydalanish, barqaror iste’mol va ishlab chiqarish;

● iqtisodiy hisob tizimiga ekologik va ijtimoiy mezonlarni kiritish;

● ijtimoiy-iqtisodiy rivojlanish maqsadlariga erishish uchun “yashil” vositalar va yondashuvlarni qo‘llash 
ustuvorligi;

● eng muhim tarmoqlarda raqobatbardoshlikni oshirish va ko‘rsatkichlarni yaxshilash, “yashil” ish o‘rinla-
rini yaratish, aholining farovonligini oshirish orqali mavjud makroiqtisodiy maqsadlarga erishish;

● resurslardan samarali foydalanish tadbirlarining investitsion jozibadorligini ta’minlash kabi qator istiqbolli 
yo‘nalishlarni amaliyotga tatbiq qilish ko‘zda tutilgan2.

A D A B I Y O T L A R  S H A R H I
Yashil iqtitisodiyotni kichik bizbesga bo‘lgan ahamiyati bir qancha olimlar tomonindan quyidagicha izohlab 

ketilgan:
Xorijlik mutaxassislarning fikriga ko‘ra, “yashil” iqtisodiyotga o‘tish uchun ishlab chiqarishning turli soha-

larida keng tarqalgan 10 ta ekologik ko‘nikma, ya’ni: dizaynerlik, liderlik sifatlari, boshqaruvchilik qobiliyati, 
energetik, shaharlarni rejalashtirish, landshaft dizayni, muloqot olib borish, chiqindilarni boshqarish, sotib olish 
va moliyaviy ko‘nikmalarga talab katta deb hisoblashadi.

Karl Burkart “yashil” iqtisodiyotni oltita asosiy sektorga asoslangan, deb taʼriflagan:3 

■ Qayta tiklanadigan energiya

■ Yashil binolar

■ Barqaror transport

■ Suvni boshqarish

■ Chiqindilarni boshqarish

■ Yerni boshqarish

Besser (1999) va Kempbell va Park (2017) ta’kidlashicha, kichik biznes o‘z jamiyatining eng yaxshi man-
faatlariga mos keladigan qarorlar qabul qilish uchun ko‘proq rag‘‘batga ega bo‘lishi kerak degan fikrda.

Barbados o‘z iqtisodiyotini ko‘kalamzorlashtirish bo‘yicha dadil tashabbus bilan chiqdi va ba’zi iqtisodiy 
sohalarda sezilarli yutuqlarga erishdi. Ushbu tadqiqot kichik va o‘rta korxonalar qay darajada ekanligini o‘rga-
nadi (biri iqtisodiy faoliyatning eng yirik segmentlari) orolda “yashil” tashabbuslarni qabul qildi4.

Mahalliy olimlardan Nosir Maxmudov “yashil” iqtisodiyotni rivojlantirish tendensiyalari, iqtisodiyotning 
yetakchi tarmoqlarini modernizatsiya va diversifikatsiya qilish hisobiga uning raqobatbardoshligini oshirishni 
ilgari surmoqda. Shu sababdan ham Oʻzbekiston Ekologik partiyasi “yashil iqtisodiyot”ga oʻtish mamlakatni 
ijtimoiy-iqtisodiy rivojlantirishning muhim omildir.

T A D Q I Q O T  M E T O D O L O G I YA S I
Maqolada ma’lumotlarni shakllantirishda statistik, tahliliy va analiz-sintez usullaridan foydalanilgan bo‘lib, 

iqtisodiy ko‘rsatkichlar yillar kesimida tahlil qilingan. Shu bilan bir qatorda, xorijiy manbalardan ham statistik 
misollar keltirilgan.

1 Towards a green economy in Europe. EU environmental policy targets and objectives 2010-2050. European Environment Agency, 
Copenhagen, 2013. URL: http://www.eea.europa.eu/publications/towardsa-green-economy-in-europe

2 O‘zbekiston Respublikasi Prezidentining “2019–2030-yillar davrida O‘zbekiston Respublikasining “yashil” iqtisodiyotga o‘tish strate-
giyasini tasdiqlash to‘g‘‘risida”gi Qarori https://lex.uz/ru/docs/-4539502

3 “What is Green Economy? Here’s a Simple Explanation” (en-gb). Sociology Group: Sociology and Other Social Sciences Blog (2020-
yil 30-iyun). Qaraldi: 2021-yil 2-iyun.

4 Winston Moore and Christopher Kinch. Green small businesses in small States: the case of Barbados// Cepal review №133. April 
2021

T A H L I L  V A  N A T I J A L A R  M U H O K A M A S I
Dunyo mamlakatlari tomonidan olib borilayotgan tadqiqot natijalariga qaraganda mamlakat aholisi IQ 

darajasining 1%ga oshishi “yashil” bandlikning 0,98%ga oshishiga imkoniyat yaratmoqda. Bunda iqtisodiy 
o‘sish tendensiyasiga erishishda “yashil” bandlikni oshirish uchun ham qulay shart-sharoit yaratishga alohida 
ahamiyat qaratiladi. Shu bilan birga, aholining o‘sish sur’ati yuqori bo‘lgan mamlakatlarda davlat siyosati ban-
dlikni oshirish uchun ko‘proq mehnat talab qiladigan ish o‘rinlarini yaratishga ham zamin yaratadi. Natijalar 
sarhisobiga ko‘ra, oliy ma’lumotli va yuqori darajadagi IT ko‘nikmalarga ega kadrlarni tayyorlashning ekologik 
muammolarni hal qilishdagi ahamiyati katta ekani aniqlandi.

Mamlakat oliy o‘quv yurtlarida “yashil” iqtisodiyotga o‘tish uchun eng zarur mutaxassisliklar bo‘yicha kadrlarni, 
biotexnologlar, muqobil energetika, suv va yer resurslaridan samarali foydalanish bo‘yicha muhandislar, iqlim 
xavfini baholash bo‘yicha mutaxassislarni tayyorlash yo‘lga qo‘yilgan;

● energiya tejamkor inshootlarni loyihalash, ulardan foydalanish va qurish, energiya tejamkor texnologi-
yalarni, jumladan sun’iy intellektni loyihalash, foydalanish va ishlab chiqarish bo‘yicha kadrlar tayyor-
lash ham yo‘lga qo‘yilgan.

● “yashil” iqtisodiyotga o‘tish jarayonini faollashtirish orqali Taraqqiyot strategiyasi va Barqaror rivojla-
nish maqsadlariga erishishni jadallashtirish uchun ta’lim yo‘nalishi va mutaxassisligidan qat’i nazar, 
bakalavriat yo‘nalishlari va magistratura mutaxassisliklarining o‘quv yuklamalariga strategik, ekologik, 
resurslar va energiyani tejash, axborot texnologiyalari bilan ishlash ko‘nikmalarini shakllantirish bo‘yicha 
soatlar kiritish kerak5.

“O‘zbekistonning kadrlar tayyorlash tizimi” “yashil” transformatsiyaga o‘tish jarayonlariga mos ravishda 
OTMlarining 2019−2020 va 2022−2023-o‘quv yillari uchun kadrlar tayyorlash parametrlari (magistratura muta-
xassisliklari)ning miqdoriga nisbatan tahlili o‘tkazildi.

 Quyidagi rasmda “yashil” iqtisodiyot sohasi doirasida kadrlar tayyorlashning rivojlanish ko‘rsatkichlari 
so‘nggi 5 yil mobaynidagi tahlil amalga oshirilgan.

1-rasm: 2019-2023-yillar kesimida “yashil” iqtisodiyotning sohalar kesimida rivojlanishi6

5 https://www.spot.uz/oz/2023/01/19/green-economy/
6 Ma’lumot IFMR ma’lumotlari saytidan olindi. Manba: https://yuz.uz/uz/news/yashil-iqtisodiyot-uchun-qanday-kadrlar-tayyorlanayapti

Yuqorida manbada keltirilgan ma’lumotlar asosida 2022‒2023-o‘quv yilida tayyorlanadigan kadrlarning 
30 foizdan ortig‘i “yashil” iqtisodiyotga mos kelmoqda. Ma’lumotlarni yillar kesimida solishtirganda 2019‒2020-
o‘quv yilida bu ko‘rsatkich 5 foizni tashkil etgan. Ko‘rinib turibdiki, so‘nggi 3 yilda iqtisodiy o‘sish surati 25% ni 
tashkil qilmoqda. 

Quyidagi diagrammada 2023‒2024-yillardagi iqtisodiy ko‘rsatkichlar tahlil qilingan

1-diagramma: 2023-2024-yildagi iqtisodiy o‘sish darajasi7

■ Yalpi ichki mahsulotning real o‘sishi: O‘zbekiston yalpi ichki mahsuloti davlat investitsiyalari, sanoat 
ishlab chiqarishi va boshqa ijobiy iqtisodiy ko‘rsatkichlar hisobiga 2023-yilda 5,3 foizga, 2024-yilga kelib 
esa 5,6 foizga o‘sishi prognoz qilinmoqda.

■ Shaxsiy iste’mol: 2023-yilda shaxsiy iste’mol YaIMga nisbatan 2,7 foizga o‘sishi kutilmoqda, 2024-
yilda esa 3,0 foiz darajaga ko‘tarilishi iste’mol narxlari o‘sishining sekinlashishi va bunda shaxsiy 
iste’mol hajmining ortib borishiga imkon yaratadi.

■ Hukumat iste’moli: 2024-yilda davlat xarajatlari barqaror bo‘lib qolmoqda, chunki hukumat 
2023‒2024-yillarda yalpi ichki mahsulotga 0,4 foiz daraja hissa qo‘shishi kutilmoqda.

■ Asosiy kapitalning shakllanishi: Yalpi asosiy kapital shakllanishi (GFCF) 2023 va 2024-yillarda yalpi 
ichki mahsulotga 4,0 foiz daraja hissa qo‘shishi kutilmoqda, bu avvalgi yildagi prognozga nisbatan 
3,9 foiz darajaga ko‘p.

■ Sof eksport: 2023 va 2024-yillarda sof eksport yalpi ichki mahsulot o‘sishidan 1,7 foiz darajani kamay-
tirishi prognoz qilinmoqda, bu eksport va import ko‘rsatkichlariga qaramasdan muvozanatli savdo aylan-
masini amalga oshirishda hissasi kamroq bo‘lishidan dalolat beradi. Umuman, eksportni qo‘llab-quv-
vatlash hisobidan so‘nggi to‘rt yilda bunday korxonalar soni 4,5 mingtadan 7,2 mingtaga ko‘paydi, 
chetga sotilayotgan mahsulot turlari 1,5 mingtadan 3 mingtaga oshib, geografiyasi 139 ta mamlakatdan 
164 taga kengaydi, tashqi bozorlarga tayyor mahsulot sotish hajmi 2 barobar, bunda tovarlar ekspor-
tidagi ulushi esa 50 foizdan 65 foizga oshdi8.

Quyidagi misolda, biznes faoliyatining uzoq muddatli prognozi tahliliy amalga oshirilgan bo‘lib, O‘zbekis-
tonda rivojlanish darajasi yillar kesimida quyidagi grafik bilan tavsiflanadi.

7 https://daryo.uz/en/2023/11/09/uzbekistans-economic-outlook-53-growth-in-2023-56-in-2024
8 O‘zbekiston Respublikasi Prezidenti Shavkat Mirziyoyevning mamlakatimiz tadbirkorlari bilan ochiq muloqot shaklida o‘tkazilgan 

uchrashuvdagi nutqi 18.08.2023.

2-diagramma: O‘zbekistonda 2010‒2050-yillar mobaynida yalpi ichki mahsulotda biznes ulushi prognozi 
(foizda)9

Keltirilgan ma’lumotlar asosida Mamlakatimizda YaIMning biznesdagi ulushi 2010‒2050-yillar kesimida 
jami 40 yillik ma’lumotlarni qamrab oladi. Bu hozirgi davrda va kelajakdagi o‘zgarish tendentsiyani aks ettiradi. 
2010-yildan boshlab dastlabki besh yil ichida biznesning ulushi 53,0% dan biroz oshdi. 2015-yilga kelib, 3,6 % 
ga o‘sishi oqibatida 56,8 % ni qayt etdi. Ko‘rinib turibdiki, har besh yilda o‘sish stavka uch yoki to‘rt foizga ortib 
borayotgani sezilmoqda. Hozirga kelib ushbu ko‘rsatkich taxminan 60% ga yaqin deb qarash mumkin. 2025 va 
2050 o‘rtasidagi o‘sish tendensiyasi 66.5 % dan 79.3 % ga o‘sishi prognoz qilinmoqda. Biroq, 2050-yilga kelib, 
o‘sish hajmining ortib borishi evaziga ushbu iqtisodiy raqamlarda yanada yuqori natija kuzatilishi mumkin.

Albatta “yashil” iqtisodiyotni mamlakatda keng tatbiq qilishda xorijiy mamlakatlar tajribasidan foydalanish 
samarali hisoblanadi. Xorijiy mamlakatlar miqyosida tahlil qilinadigan bo‘lsa, “yashil” iqtisodiyotga bo‘lgan 
ehtiyoj hajmi Janubiy Afrika 15%, Iqtisodiy hamkorlik va taraqqiyot tashkiloti (OECD) yevropa mamlakatlarida 
talab 28%, Yaponiya 2,5%, Meksikaning energiya talabi 112% ortishi kutilmoqda10. Misol uchun, Germaniya 
iqtisodiyotning barcha sohalariga “yashil” tamoyillarni joriy etishda chiqindisiz ishlab chiqarish siklini yaratgan 
ushbu sohadagi ilg‘or va yetakchi davlatlardan biri hisoblanadi. Bugungi kunda mamlakat hukumati iqtisodiyot-
ning barcha sohalarida “yashil” tamoyillarni joriy etish bo‘yicha faol siyosat olib bormoqda. Bunda kichik biznes 
subyeklarining “yashil” iqtisodiyot sohasiga bo‘lgan ehtiyojini muvofiqlashtirish bilan bir qatorda energiya sama-
radorligi va qayta tiklanadigan energiya manbalari asosiy va ustuvor yo‘nalishlar bo‘lib, energetika va atrof-
muhitni muhofaza qilish sohasi siyosat darajasiga chiqarilgan11. Yana bir tajriba sifatida ekologik investitsiyalar 
uchun moliyaviy imtiyozlar bo‘yicha Gollandiya tajribasiga qaraydigan bo‘lsak, Gollandiya MIA va VAMIL ‒ Gol-
landiyalik kompaniyalar tomonidan ekologik texnologiyalardan iqtisodiy faoliyatda foydalanishga rag‘batlanti-
rishning ikki alohida choralari sifatida qaraladi. MIA va VAMIL Gollandiyada alohida-alohida rag‘batlantiruvchi 
choralar hisoblansada, bu chora-tadbirlar juda ko‘p qulayliklarda ega hisoblanadi.

X U L O S A  V A  T A K L I F L A R
Malakatimizda olib borilayotgan keng ko‘lamli islohotlar samari albatta “yashil” iqtisodiyot sohasini ham 

rivojlantirishda dasturulamal bo‘lib xizmat qilmoqda. Bunda xorijiy mamlakatlar tajribalaridan foydalangan holda 
mintaqaviy rivojlanishni qo‘llab-quvvatlashda va ijtimoiy barqarorlikka erishishda “yashil iqtisodiyot” tarmoqlarini 
keng joriy qilish orqali davlat hamda xususiy sektor faoliyatida yangi ish o‘rinlari yaratilishi orqali aholi ban-
dligini ta’minlash ko‘rsatkich ortadi. Bu o‘z o‘rnida mamlakatda ishsizlik darajasini pasaytirishni ta’minlaydi. 
Mamlakatimizda kichik biznes va tadbirkorlik faoliyatini amalga oshirishda “yashil” iqtisodiyotni integratsi-
yasini amalga oshirish orqali yanada ekologik toza, atrof-muhitga salbiy ta’sirni minimallashtirish orqali yanada 
muqobil natijalarga erishish mumkin. 

9 4_M_Saidova.pdf (tsue.uz)
10 Xakimova N.A. “Yashil iqtisodiyot”ga o‘tish yo‘nalishlari va ustuvorlik xususiyatlari// Iqtisodiyotda inninnovatsiya jurnali.-2019. 54-60 

bet. http://dx.doi.org/10.26739/2181-9491-2019-1-8
11 Трофимов Н.А. Инновация для зелёного развития // Наука за рубежом. Ежемесячное образование.-2014.- №34.-С.9-12.

1. Bunda rivojlangan mamlakatlar tajribasidan samarali foydalanish mexanizmini ishlab chiqish;
2. Kichik biznes subyektlari uchun imtiyozlar va preferensiyalar qo‘llash orqali ularni rag‘batlantirish
3. Har qanday ishlab chiqairsh faoliyatida “yashil” tamoyillarni joriy qillinishini davlat tomonidan belgilab 

berilishi yanada istiqbolli islohotlarga sabab bo‘ladi deyish mumkin.

Foydalanilgan adabiyotlar ro‘yxati:
1. O‘zbekiston Respublikasi Prezidentining “2019‒2030-yillar davrida O‘zbekiston Respublikasining “yashil” iqtisodiyotga 

o‘tish strategiyasini tasdiqlash to‘g‘risidagi Qarori https://lex.uz/ru/docs/-4539502
2. Towards a green economy in Europe. EU environmental policy targets and objectives 2010-2050. European Environ-

ment Agency, Copenhagen, 2013. URL: http://www.eea.europa.eu/publications/towardsa-green-economy-in-europe
3. „What is Green Economy? Here’s a Simple Explanation“ (en-gb). Sociology Group: Sociology and Other Social Sci-

ences Blog (2020-yil 30-iyun). Qaraldi: 2021-yil 2-iyun.
4. Winston Moore and Christopher Kinch. Green small businesses in small States: the case of Barbados// Cepal review 

№133. April 2021
5. https://www.spot.uz/oz/2023/01/19/green-economy/
6. Ma’lumot IFMR ma’lumotlari saytidan olindi. Manba: https://yuz.uz/uz/news/yashil-iqtisodiyot-uchun-qan-

day-kadrlar-tayyorlanayapti
7. https://daryo.uz/en/2023/11/09/uzbekistans-economic-outlook-53-growth-in-2023-56-in-2024
8. O‘zbekiston Respublikasi Prezidenti Shavkat Mirziyoyevning mamlakatimiz tadbirkorlari bilan ochiq muloqot shaklida 

o‘tkazilgan uchrashuvdagi nutqi 18.08.2023.
9. 4_M_Saidova.pdf (tsue.uz)
10. Xakimova N.A. “Yashil” iqtisodiyotga o‘tish yo‘nalishlari va ustuvorlik xususiyatlari// Iqtisodiyotda inninnovatsiya jurnali. 

‒2019. ‒54-60 bet. http://dx.doi.org/10.26739/2181-9491-2019-1-8
11. Трофимов Н.А. Инновация для зелёного развития // Наука за рубежом. Ежемесячное образование. ‒2014. ‒ 

№34. ‒С.9-12.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

